
KENYATAAN MEDIA

MAIS SOKONG TINDAKAN JAIS ARAH PENGOSONGAN TAPAK PERKUBURAN ISLAM

Majlis Agama Islam Selangor (MAIS) memandang serius penyebaran satu hantaran di media
sosial Facebook pemilik akaun Aliff Ahmad bertarikh 19 Januari 2026 yang bertajuk Contoh
Tanah Wakaf Orang Islam di Bawah Pengurusan MAIS Diceroboh Oleh Binaan Rumah Ibadat

Haram dan telah tular serta menimbulkan pelbagai persepsi negatif.

Merujuk kepada kenyataan pihak JAIS yang telah mengambil tindakan tegas dengan
mengarahkan pengosongan tapak perkuburan Islam di PJS 4, MAIS menyokong penuh usaha
pihak JAIS dan agensi kerajaan Selangor yang terlibat dalam menangani isu pencerobohan
tanah tersebut. MAIS menerima maklumat daripada pihak JAIS bahawa pihak JAIS telah lama
membuat pemantauan ke atas pencerobohan tanah tersebut, namun ia di bawah bidang kuasa
Pihak Berkuasa Negeri dan Pihak Berkuasa Negeri telah memberi tempoh sehingga 31 Mac
2026 agar pihak yang berkaitan dapat menyelesaikan isu ini dengan baik dan mengosongkan

tapak tersebut sepertimana yang diarahkan.
MAIS mengalu-alukan keprihatinan semua pihak dan menasihatkan barisan pimpinan dan ahli
kariah setempat agar sentiasa cakna terhadap apa-apa isu setempat yang timbul berkaitan

dengan pentadbiran agama Islam dengan menyalurkan maklumat atau aduan berkaitan

kepada pihak MAIS dan agensi pelaksana seperti JAIS. Aduan ini penting untuk memastikan

setiap isu yang berlaku dapat ditangani dengan baik dan berkesan.

MAIS menyatakan komitmen untuk memastikan kecekapan dalam pentadbiran agama Islam
di Negeri Selangor dapat dilaksanakan bersama-sama dengan penglibatan agensi Kerajaan
Negeri demi untuk memastikan kepentingan Islam dan kesejahteraan masyarakat Islam di

Negeri Selangor akan terus terpelihara.

Terima kasih.

SENATOR DATC\).’ SETIA HAJI SALEHUDDIN BIN SAIDIN
PENGERUSI MAJLIS AGAMA ISLAM SELANGOR

